
Campiunadi grischun 
cun velo da muntogna
Il club da velos Surselva ha organisà il
campiunadi grischun a Prau la Selva e
victorisà ha quest onn Daniel Solèr. 7

Ina colligiaziun permanenta cun la staziun da val dallas Sutgeras Péz
Mundaun SA a Vella augmentass l’attractivitad turistica da Vignogn. LQ

Universitad da Genevra creescha
ina mesa plazza da rumantsch

Clau Solèr è tscherni sco docent
■ (cp) A partir da quest seme-
ster porscha l’Universitad da
Genevra puspè mintg’emna
quatter uras da rumantsch.
1994 avev’ins reducì a chaschun
d’ina vacanza la plazza da l’in-
cumbensà d’instrucziun ord mo-
tivs da spargn e qua tras offert be
mintga quindesch dis mintgamai
4 uras per l’incumbensà da curs.

L’instrucziun rumantscha ha
ina fitg lunga tradiziun a Ge-
nevra. Entschet hai 1919 cun lec-
ziuns privatas d’Anton Velleman.
1932 ha la Facultad creà ina sedia
extraordinaria per A. Velleman.
Suenter han blers enconuschents
Rumantschs instruì a Genevra,
numnadamain, Reto R. Bezzola,
Leza Uffer, Ricarda Liver, Iso Ca-
martin, Chasper Pult, Clau Solèr
e Gunhild Hoyer.

Il dumber da studentas e stu-
dents è adina creschi ed ils davos
onns frequentan enturn 15 stu-
dents regulars da duas annadas
ed intginas audituras ed auditurs
libers ils differents curs. Mintga
onn fineschan plirs lur studi ru-
mantsch cun l’examen final per il

segund rom, 1998 eri 4 persu-
nas, quest onn 8 persunas.

Pervi da quest svilup legraivel
ed en vista d’ina purschida pli
cumpletta èsì reussì al respon-
sabel da persvader la facultad
d’augmentar l’offerta ruman-
tscha a quatter uras per emna.

A partir da l’emprim d’octo-
ber 1999 è Clau Solèr ch’è dapi
1986 a Genevra sco incumbensà
da curs, elegì per 50% sco do-
cent e docescha mintg’emna
quatter uras.

Vasta purschida
Il studi da rumantsch pretenda
dus onns da studi che tut ils stu-
dents frequentan ensemen. I vegn
purschì mintg’onn in auter pro-
gram, uschia ch’ils students sur-
vegnan ina vasta survista da la lit-
teratura, lingua e cultura ruman-
tscha. In’ura è deditgada a l’em-
prendissadi da rumantsch. Ina
lecziun d’ina ura tracta il lexicon
rumantsch ed en las duas uras da
litteratura tracta il docent ils dus
prosaturs rumantschs Cla Biert e
Gian Fontana.

Saun giuven
en baselgia

■ (anr) La sonda vargada ha
giu liug ella Sentupada a Laax
ina messa da giuventetgna.
Sin moda e maniera «lucca»
ha sur Ozioma saviu fascinar
la roschada giuvenils. Enstagl
far priedi ha sur Ozioma mussau
parts dil film «Dead man wal-
king», las canzuns sacralas han
stuiu far plaz a songs engles. Mo
era schiglioc ei il survetsch divin
staus auters che usitadamein. Il
pievel ha numnadamein giu la
pusseivladad da prender part ac-
tiv alla sontga messa, seigi quei
cun preleger oraziuns ni formu-

lar supplicas. Savens eis ei buca
la cardientscha, mobein la moda
e maniera da celebrar ina messa
il motiv daco che la giuven-
tetgna munchenta pli e pli sa-
vens las messas. Sur Ozioma:
«La giuventetgna sa buca s’iden-
tificar cun il survetsch divin or-
dinari damai che quei ei buca
lur cultura.» Cu la messa da
giuventetgna vegn denton ad
haver la medema muntada sco
la messa ordinaria ei ina autra
damonda.

➢ PAGINA 3

La giuventetgna da Laax ha festivau ina messa speciala. LQ

Il rapport Hayek 
ei terminaus

■ (lq) Il spitgar sigl ominus
rapport Hayek davart igl
avegnir dalla Expo.01 ei prest
alla fin. Sco quei che ils re-
sponsabels dalla Expo.01 han
dau d’entellir duei el vegnir
publicaus gliendisgis ni mar-
gis proxim. Nicolas Hayek ei
s’entupaus ier cun ils respon-
sabels dalla Expo.01 per dis-
cutar davart il proceder. La
gasetta «Blick» ha citau ier
Hayek che duei haver sin-
cerau che il rapport seigi ussa
terminaus e stoppi mo vegnir
translataus dil tudestg el fran-
zos. Dapi la fin d’uost ha la
Expo.01 da sbatter cun pro-
blems da liquiditad. L’exposi-
ziun basignass urgentamein
65 milliuns. Vegn l’Expo re-
fiersa per in onn vegni quei a
custar rodund 100 entochen
150 milliuns dapli. Denton
era ina sistida effectuass ina
sperdita da 300 milliuns.

■ SPORT ALPIN

1000 propostas
pel «Mascottin»

(pra) Als 17 settember 1999 es
scuors il termin d’inoltraziun
pels disegns da la concurrenza
«Mascottin» per la maestranza
mundiala alpina 2003. Bundant
1000 propostas da scolaras e sco-
lars da tuot il Grischun dal süd
sun entradas. Las contribuziuns
caracteriseschan tuot il spectrum
da la fantasia e s’extendan da la
vacha chi va culs skis fin a
creatüras extraterrestras. 

■ LAVIN

«Canto alla luna» pel
seguond anniversari 

(anr) Il Center cultural «La
Vouta» a Lavin ha pudü conclü-
der eir seis seguond on da ge-
stiun cun grond success. Quai es
gnü comunichà a la radunanza
generala da sonda passada. In se-
guit a la radunanza ha gnü lö ün
concert cun La Lupa ed Irène
Schweizer, ün concert per il qual
i’s vess gnü duos jadas daplü
spectatuors co sopchas. La diffe-
renza tanter las duos artistas nu
pudess esser plü gronda, ma’l
concert es stat tuottafat armonic
e sco fat dad ün unic toc. Irène
Schweizer, chi nu po gnir attri-
buida ad ingün stil, ma chi’d es
svess ün stil, ha accumpagnà a La
Lupa cun üna sensibiltà incre-
dibla.

